
Ҳар замоннинг ўз кашфиётлари бўлади, деганларидек, бугун рақамли технологиялар ҳаётимизга 

шиддат билан кириб келмоқда. Бундан эса одамнинг ақли шошади. Ҳозирги кунда нафақат кунда-

лик фаолиятимиз, балки ижтимоий-иқтисодий соҳалар ривожини ҳам уларсиз тасаввур этиш муш-

кул.

Табиийки, рақамли жамият қуриш йўлидан бораётган Янги Ўзбекистон ҳам деярли барча соҳа-

ларда замонавий ахборот-коммунакациялардан унумли фойдаланишга интилмоқда. Мамлакати-

мизда рақамли иқтисодиётни фаол ривожлантириш, барча тармоқлар ва соҳаларда, энг аввало, дав-

лат бошқаруви, таълим, соғлиқни 

сақлаш ва қишлоқ хўжалигида 

замонавий ахборот-коммуника-

ция технологияларини кенг жорий 

этиш бўйича комплекс чора-тад-

бирлар амалга оширилмоқда.

Хусусан, буни электрон ҳуку-

мат тизимини такомиллаштириш, 

дастурий маҳсулотлар ва ахборот 

технологияларининг маҳаллий 

бозорини янада ривожлантириш, 

республиканинг барча ҳудудлари-

да IT-паркларни ташкил этиш, шу-

нингдек, соҳани малакали кадрлар 

билан таъминлашни кўзда тутув-

чи юзлаб янги лойиҳалар татбиқи 

мисолида ҳам кўриш мумкин. 

Бундан ташқари, кўплаб ахборот 

тизимлари билан интеграциялаш-

ган геопортални ишга тушириш, 

жамоат транспорти ва коммунал 

инфратузилмани бошқаришнинг 

ахборот тизимини яратиш, ижти-

моий соҳани рақамлаштириш ва 

кейинчалик ушбу тажрибани бошқа 

Рақамли жамият қуриш Ўзбекистонга 
нима беради?
Гулхаё Барноева,

Инсон ҳуқуқлари бўйича Ўзбекистон Республикаси Миллий маркази 
мустақил тадқиқотчиси (PhD) 

ҳудудларда жорий қилишни назарда тутувчи “Рақамли Тош-

кент” комплекс дастури ҳам тизимли амалга оширилмоқда. 

Республикада рақамли индустрияни жадал ривожлантириш, 

миллий иқтисодиёт тармоқларининг рақобатбардошлигини 

ошириш ҳам бош мақсад қилиб олингани бежиз эмас.

Рақамли жамият қуриш борасидаги ишларда давлатимиз 

раҳбарининг “Рақамли Ўзбекистон – 2030” стратегиясини 

тасдиқлаш ва уни самарали амалга ошириш чора-тадбир-

лари тўғрисида”ги Фармони муҳим дастуриламал вазифа-

сини ўтамоқда. 

Бундан ташқари, “Хизматлар соҳасини ривожлантириш-

га оид қўшимча чора-тадбирлар тўғрисида”ги, “Ахборот 

технологиялари соҳаcини янада ривожлантириш бўйича 

қўшимча чора-тадбирлар тўғрисида”ги ҳамда “2022-2023 

йилларда ахборот-коммуникация технологиялари соҳаси-

ни янги босқичга олиб чиқиш чора-тадбирлари тўғрисида” 

Президент қарорлари ушбу йўналишдаги ислоҳотларда 

ҳуқуқий асос бўлиб хизмат қилаётир.

Рақамли жамият асосида рақамли иқтисодиёт йўнали-

ши ҳам бевосита тааллуқли, десак, муболаға эмас. Сабаби 

мамлакат тараққиётининг асосий сектори ҳам айнан иқти-

содиёт бўлгани боис, ушбу тармоққа илғор ва энг сўнгги 

АКТ технологияларидан фойдаланишга алоҳида эътибор 

қаратиляпти.

Хўш, рақамли иқтисодиёт нима?

Рақамли иқтисодиёт, бу – иқтисодий, ижтимо-

ий ва маданий алоқаларни рақамли технологи-

яларни қўллаш асосида, яъни инсон омилисиз 

амалга ошириш тизимидир. Баъзида у интернет 

иқтисодиёти, янги иқтисодиёт ёки веб-иқтисо-

диёт деган терминлар билан ҳам ифодаланади.

Мамлакатимизда дастлаб АКТ соҳасида фао-

лият юритаётган телекоммуникация оператор ва 

провайдерлари ҳамда дастурий маҳсулотларни 

ишлаб чиқувчи корхоналар фаолияти учун қу-

лай шарт-шароитлар яратиб бериш янада кен-

гайтирилди. 

Натижада рақамли иқтисодиёт соҳасининг 

мамлакат ялпи ички маҳсулотидаги улуши 2,77 

фоизга етди. АКТ соҳасида кўрсатилаётган хиз-

матлар ҳажми эса 6,3 трлн. сўмдан 22,9 трлн. 

сўмгача, яъни 3,6 баробарга ошди. Аҳоли жон 

бошига рақамли технологиялар соҳасида хиз-

матлар ҳажми 3,2 баробарга ўсиши кузатилди. 

Шундан, компьютер дастурлаштириш, маслаҳат 

бериш ва бошқа ёрдамчи хизматлар ҳам кескин 

юқорилаб, аҳоли турмуш фаровонлигини таъ-

минлашга ҳисса қўшди, дейишга барча асослар 

мавжуд.

Табиийки, бошқа соҳаларда бўлгани каби 

pақамли технологияларни солиқ маъмурчили-

гида жорий этиш ҳам унинг фаолиятини тубдан 

ўзгартирмоқда. Бу нафақат солиқ тўловчилар 

ва солиқ органлари ўртасидаги муносабатлар 

билан боғлиқ бўлиб қолмай, балки декларация-

ларни тақдим этишдан тортиб, то солиқларни 

тўлаш ва маълумотларни сақлаш усулларигача 

ҳам янгиликлар киритяпти.

Хусусан, тизимда ягона электрон платфор-

мани яратиш орқали маълумотларни киритиш, 

тўплаш, шакллантириш, таҳлил қилишнинг за-

монавий услуби йўлга қўйилди. Бунинг натижа-

сида солиқ ҳисоботларини топшириш жараёни 

5-7 баробарга қисқарди. Бу жараён ҳали давом 

“Глобал инновацион индекс” 
рейтингида Ўзбекистон АКТ 
хизматлари экспорти кўрсаткичи 
бўйича 129-ўриндан 87-ўринга, 
яъни 42 поғонага кўтарилди.

ТАДҚИҚОТ



24

этмоқда. Қолаверса, ахборот ва алоқа тизимида 

фаолият кўрсатаётган юридик шахслар сонидан 

АКТ соҳасида корхоналар 1,9 баробарга, IT кор-

хоналар эса 2,7 баробарга ошиб кетди. 

Рақамлаштириш жараёнлари ахборот-комму-

никация технологиялари соҳасида аҳоли банд-

лигини таъминлаш даражасига ҳам ижобий таъ-

сир кўрсатаётганини ҳам айтиб ўтган маъқул. 

Иқтисодиёт тармоқларининг рақамлашти-

рилиши натижасида:

– IT-Парк резидентлари томонидан кўрса-

тилган хизматлар ҳажми 28,3 баробарга ортиб, 

179,9 млрд. сўмдан 5,1 трлн. сўмгача етказилди;

– IT-Парк резидентлари томонидан кўрсатил-

ган экспорт ҳажми 82 баробарга кўпайиб, 1,7 

млн. доллардан 140 млн. долларгача етказилди;

– Жами АКТ хизматлари экспорти ҳажми эса 

1,5 баробарга ўсиб, 135 млн. АҚШ долларидан 

207 млн. АҚШ доллари тенг бўлди. 

– Компьютер дастурлаш хизматлари ҳажми 

46 млн. АҚШ долларини ташкил этиши эвазига 

асосий “драйвер”га айланди.

Эътиборлиси, мазкур соҳада олиб борила-

ётган туб янгиланишлар туфайли охирги икки 

йилда “Глобал инновацион индекс” рейтингида 

Ўзбекистон АКТ хизматлари экспорти кўрсат-

кичи бўйича 129-ўриндан 87-ўринга, яъни 42 

поғонага кўтарилди.

Интернет ва почта 

хизматидаги тенденциялар

Биламизки, бугун деярли ҳар бир хонадонга 

интернет тармоғи кириб борди. Интернетдан 

фойдаланувчилар сони ҳам аввалгиларга ўхша-

майди. Рақамларга қарайдиган бўлсак, халқаро 

ва шаҳарлараро телекоммуникация тармоғини 

ривожлантириш мақсадида Интернет тармоғи-

га уланишнинг умумий ўтказувчанлик қоби-

лияти оширилди. Интернет фойдаланувчилар 

сони ошиб, кўрсатилаётган хизматлар бўйича 

нархлар арзонлашди. Бу эса Ўзбекистон БМТ-

нинг кенг полосали мобиль интернет хизматла-

ри нархи бўйича икки фоизлик мақсадли кўр-

саткични бажарган тўртта янги давлат қаторига 

киритилишига замин яратди.

2016 йилга нисбатан мобиль алоқа база стан-

циялар сони икки маротаба ортиб, кўрсатилаёт-

ган мобиль алоқа хизматлари сифати янада ях-

24

шиланди. 2016 йилдан ҳозирги кунга қадар кенг 

полосали портлар сони 4 бараварга ортди. 

Статистика агентлиги хабарига кўра, 2024 

йилнинг 1 январ ҳолатига Ўзбекистонда мобил 

алоқа билан таъминланган абонентлар сони қа-

рийб 34,2 млн нафарга етган. Шундан 28,8 млн 

нафари аҳолида қайд этилган. 

Кейинги йилларда мамлакатимизда ахбо-

рот технологиялари соҳасини ривожлантириш 

борасида юртимизнинг турли ҳудудларида 

Ахборот технологиялари парклари (IT Park) 

ташкил этилмоқда. Мамлакатимизда ташкил 

этилган Ахборот технологиялари парклари ре-

зидент-компаниялари томонидан 2023 йилнинг 

ўзида 1 млрд. АҚШ доллари миқдорида хиз-

матлар кўрсатилди. Шунингдек, бир йил ичида 

Ўзбекистондан хорижий мамлакатларга ахборот 

технологиялари хизматлари экспорти 2,4 баро-

барга ошди. Бунда маҳаллий компанияларимиз 

344 млн. АҚШ доллари ҳажмида экспортни 

амалга оширдилар. Эътиборга молик жиҳати 

шундаки, Ўзбекистондан ахборот технология-

лари хизматлари экспортининг ярми дунёнинг 

энг илғор мамлакатларидан бири бўлган АҚШ 

ҳиссасига, чорак қисми Буюк Британия ва Ев-

ропа Иттифоқи давлатларига, қолган 32 фои-

зи МДҲ, Осиё-Тинч океани минтақаси, Яқин 

Шарқ ва Шимолий Африкага тўғри келди. Хо-

рижий мамлакатларга ахборот технологиялари 

хизматлари экспортини амалга оширувчи IT 

Park резидентлари сони 50 фоизга ошиб, 551 

тага етди. 2023 йилда технопарк резидентлари 

томонидан 8 мингта янги иш ўринлари ярати-

либ, ишга жойлашган мутахассисларнинг уму-

мий сони 26 мингдан ортиб, уларнинг тўртдан 

уч қисми дастурчилардир.

Бу ҳали ҳаммаси эмас. Республикамизда почта 

алоқаси соҳасини жадал ривожлантириш ҳамда 

янги турдаги хизматларни жорий этиш натижа-

сида “Ўзбекистон почтаси” АЖнинг молиявий 

ҳолати барқарорлашиб бормоқда. Хизматлардан 

олинадиган даромадлар ҳажмида ҳам ўсиш тен-

денцияси кузатиляпти.

Президентимизнинг “Почта алоқаси хизмат-

ларини кўрсатиш тизимини тубдан такомил-

лаштириш чора-тадбирлари тўғрисида” қарори 

ижроси доирасида мингдан ортиқ почта алоқа 

объектида 60 турдаги давлат хизматларини кўр-

сатиш йўлга қўйилди.

Аҳолига почта алоқаси хизматларидан кон-

тактсиз ва куну тун фойдаланиш имкониятини 

берадиган ўз-ўзига хизмат кўрсатувчи 180 та 

почтамат ўрнатилди. Почта алмашинувларини 

амалга оширишда фойдаланилаётган автотран-

спорт паркини янгилаш мақсадида жами 110 та 

кичик ҳажмдаги ва 8 та катта ҳажмдаги юк та-

шувчи автотранспорт воситалари харид қилин-

гани халқимиз орасида ижобий фикрлар уйғот-

ди.

Натижада магистрал ва вилоят ички почта ал-

машинувларининг сони кўпайишига эришилди, 

жумладан аввал почта алмашинувлари ҳафтаси-

га 5 маротаба ўтказилган бўлса, эндиликда ҳаф-

тасига 6 маротаба ўтказилмоқда. 

Мижозларга кўрсатилаётган хизматлар си-

фати яхшиланиб, почта жўнатмаларни етказиб 

бериш вақтини қисқартиришга эришилди, яъни 

аввал почтальонлар томонидан почта жўнатма-

лар олувчиларга 2-3 кун ичида етказиб берган 

бўлса, ҳозирги кунда электроскутер орқали 1 

кун ичида олувчиларга етказиб берилмоқда.

Электрон тижорат билан шуғулланувчи тад-

биркорларга қулайликлар яратиш мақсадида 

саккизта ҳудуд — Тошкент шаҳри, Андижон, 

Бухоро, Хоразм, Фарғона, Самарқанд, Сурхон-

дарё ва Навоий вилоятларида логистика мар-

казини ташкил этиш бўйича қурилиш ишлари 

якунига етказилди.

Тўловларни қабул қилиш ва пул ўтказмалари 

бўйича автоматлаштирилган “AVVAL” ахбо-

рот тизими ишга туширилиши натижасида 95 

турдан (олдин 5 турга яқин коммунал тўловлар 

офлайн режимда қабул қилинган) ортиқ тўлов-

ни онлайн режимда қабул қилиш имконияти 

яратилди. Шунингдек, почтальонлар 2 800 та 

мобил қурилма билан таъминланиб, аҳолининг 

уйида тўловларни онлайн равишда қабул қилиш 

имконияти тақдим қилинди.

“Электрон ҳукумат” тизими афзалликлари

Давлатимиз раҳбарининг “Рақамли иқтисоди-

ёт ва электрон ҳукуматни кенг жорий этиш чо-

ра-тадбирлари тўғрисида”ги қарори ижросини 

таъминлашга алоҳида эътибор қаратиляпти. Ху-

сусан, Ягона порталда 400 дан ортиқ давлат хиз-

матидан инсон омилисиз электрон тарзда фой-

даланиш имконияти яратилгани ҳамда электрон 

хизматларга бўлган талаб 10 баробарга ошгани 

фикримиз далилидир.

Маълумотларга кўра, Ягона интерактив дав-

лат хизматлари портали орқали орқали хизмат-

лардан фойдаланиш йиллар кесимида таҳлил 

қиладиган бўлсак, ушбу портал орқали 2020 

йилда 9,8 млн.та хизмат кўрсатилган бўлса, бу-

гунги кунда мазкур порталда рўйхатдан ўтган 

фойдаланувчилар сони 3,6 миллиондан ортган. 

Шунингдек, фойдаланувчилар томонидан пор-

тал хизматларидан йил бошидан жами 7,9 млн. 

маротаба фойдаланилган. Бу ўтган йилнинг шу 

даврига нисбатан 145 фоиз ўсиш, дегани. Шу 

билан бирга, Ягона порталнинг мобил иловаси-

да 168 та электрон давлат хизматлари аҳоли ва 

юридик шахсларга тақдим этилмоқда.

Электрон ҳукуматнинг Идоралараро интегра-

цион платформаси такомиллаштирилиб, давлат 

органларининг 130 дан ортиқ ахборот тизим-

лари ўртасида 2023 йил 1 сентябрь ҳолатига 1 

500 млн дан ортиқ ахборот алмашинуви амалга 

оширилди.

Электрон ҳужжат алмашинувини кўзда ту-

тувчи “Ijro.gov.uz” ижро интизоми идоралараро 

ягона электрон тизими ишлаб чиқилиб, бугунги 

кунда 19 575 та вазирлик, идоралар ва уларнинг 

тизим ташкилотларнинг 83,8 мингдан ортиқ 

фойдаланувчилари уланган бўлиб, тизим орқали 

3 631 та Ўзбекистон Республикаси Президенти-

нинг ҳужжатларидан келиб чиқадиган 107 250 

мингдан ортиқ топшириқларнинг марказлашган 

мониторинги олиб борилмоқда.

Шунингдек Республика ижро этувчи ҳоки-

мият органларининг 70% га “Ijro.gov.uz” ижро 

интизоми идоралараро ягона электрон тизими-

нинг такомиллаштирилган талқини “edo.ijro.uz” 

электрон ҳужжат айланиш модули ўрнатилди.

Давлат ва хўжалик бошқаруви органлари 

ҳамда маҳаллий давлат ҳокимияти органлари, 

уларнинг ходимлари ўртасида хизмат ёзишмала-

рини ҳимояланган тарзда амалга ошириш учун 

HUMO миллий мессенжери жорий қилинди ва 

бугунги кунда 52 917 та фойдаланувчи мавжуд.

Давлат органлари ва ташкилотлари ходим-

лари учун маъмурий тартиб-таомилларни оп-

тималлаштириш ва бошқарув жараёнини авто-

матлаштириш – “Digital offi  ce” электрон тизими 

ишлаб чиқилиб, тажриба синов тарзида жорий 

этилди.

Маҳаллий давлат ҳокимияти органлари то-

монидан қабул қилинадиган қарорларни ишлаб 

чиқиш, келишиш ва рўйхатдан ўтказишнинг 

ягона электрон тизими (e-qaror.gov.uz) тизими 

орқали бугунги кунда умумий 387 299 та ҳуж-

жатлар расмийлаштирилди. Хусусан: 215 133 та 

ҳоким қарорлари, 92 437 та фармойишлари ва 

79 729 та кенгаш қарорлари имзоланган.

Эришилган натижалар Ўзбекистоннинг 

халқаро рейтинглардаги ўрнини яхшилан-

моқда. Хусусан, Электрон ҳукумат рейтингида 

(E-Government Development INDEX – EGDI) 

мамлакатимиз 193 та давлат орасида 2020 йил-

да 87-ўринни эгаллаган бўлса, ўтган йилда 18 

поғонага юқорилаб, 69-ўринга кўтарилди. 

“Open data Inseption”нинг Очиқ маълумотлар 

манбалари ва улар сони бўйича 201 та мамлакат 

орасида Ўзбекистон 4-ўринни эгаллади. 

26



May, 2024 yil www.uzmatbuot.uz

27

Президентимизнинг тегишли қарорига муво-

фиқ, “Электрон ҳукумат” тизимининг идорала-

раро интеграциялашув платформаси яратилиб, 

ҳозирда тўлиқ ишга туширилган.

Электрон ҳукуматнинг идоралараро интег-

рацион платформаси асосида:

– Ўтган йили давлат органларининг 120 дан 

ортиқ ахборот тизимлари ўртасида 1 500 млн.

дан ортиқ ахборот алмашинуви амалга оширил-

ган. Бу эса фақатгина қоғоз харажатлари учун 

ойига 8,3 млрд. сўм, йилига эса 100 млрд. сўм 

маблағ тежаб қолинишига эришилган.

– Электрон ҳукуматнинг идоралараро инте-

грацион платформаси орқали 595 млн.дан ортиқ 

ахборот алмашинуви амалга оширилган.

– Шунингдек, давлат органлари ва ташкилот-

ларининг маълумотларини тижорат ташкилот-

ларига тақдим этиш бўйича рақамли маълумот-

лар платформаси йўлга қўйилган бўлиб, унга 

уланган хизматлар сони 64 тани, қабул қилувчи 

ташкилотлар сони эса 33 тани ташкил этмоқда. 

– Рақамли маълумотлар платформаси орқа-

ли амалга оширилаётган кунлик сўровлар сони 

32,8 мингга, чораклик кўрсаткич эса 2,9 млн.га 

етган.

– Электрон ҳукуматнинг Ягона идентифика-

ция тизими фойдаланувчилар сони 7 минг на-

фарга етказилди.

Стартап лойиҳалар ва рақамли саводхонлик

Таъкидлаш жоизки, “Рақамли Ўзбекистон — 

2030” стратегиясида белгиланган вазифалар 

ижроси ҳам ушбу йўналишдаги ишларга ҳам-

оҳанг тарзда ўз самараларини бермоқда.

Жумладан, дастурий маҳсулотлар ва ахборот 

технологялари технологик парк филиалларини 

ташкил этиш, республикада IT-индустриясини 

ривожлантириш, “стартап-лойиҳаларни” ҳар то-

монлама, шу жумладан, венчур молиялаштириш 

асосида қўллаб-қувватлашга қаратилган амалий 

чоралар кўрилаётгани ҳам диққатга сазовор.

Айтиш жоизки, республика бўйлаб Қорақал-

поғистон Республикаси, Андижон, Фарғона, 

Жиззах, Сирдарё, Самарқанд, Хоразм, Бухоро, 

Навоий, Қашқадарё, Тошкент вилоятлари ҳамда 

Тошкент шаҳрида IT-Паркнинг жами 12 та  ҳу-

дудий филиали, шунингдек, АҚШ ва Германия-

да IT-парк ваколатхоналари ташкил қилинди.

Мамлакатимиз бўйлаб IT-хизматларни кўр-

сатадиган ҳамда IT-парк резиденти сифатида 

рўйхатдан ўтиб, фаолият юритатёган IT-компа-

ниялар сони 1 минг 309 тага етказилиб, улар-

да 19 мингдан ортиқ иш ўринлари яратилди. 

Қувонарлиси, бугунги кунга қадар IT-Parkнинг 

стартап-лойиҳаларни қўллаб-қувватлашга қара-

тилган инкубация ва акселерация дастурларини 

мувафаққиятли якунлаган 113 та истиқболли 

стартап-лойиҳа жами 82,8 млрд. сўмдан ортиқ 

миқдорда молиялаштирилди. 

Қолаверса, 2021 йилдан бошлаб IT-Park рези-

дентлари томонидан амалга оширишга рухсат 

этилган фаолият турлари 4 дан 18 гача кенгай-

тирилди. Хусусан, бугунги кунга қадар робо-

тотехника, маълумотларни қайта ишлаш ҳамда 

IT-аутсорсинг хизмат кўрсатувчи корхоналар 

ҳуқуқига эга бўлишди.

Буларнинг барчаси соҳа ривожида катта турт-

ки бермоқда.

Аҳолини рақамли саводхонлигини ошириш ва 

технологиялардан фойдаланиш кўникмаларини 

шакллантириш мақсадида республиканинг бар-

ча туман (шаҳар)ларида рақамли технологиялар 

ўқув марказлари фаолияти босқичма-босқич 

йўлга қўйилмоқда.

Бугунги кунда республика бўйича 205 та 

рақамли технологиялар ўқув марказлари фой-

даланишга топширилган бўлиб, уларда 400 дан 

ортиқ янги иш ўринлари яратилди. Ушбу мар-

казларда компьютер саводхонлиги, дастурлаш, 

робототехника, веб ва мобил иловалар яратиш 

ва бошқа йўналишлар бўйича 168 минг нафар-

дан ортиқ тингловчи ўқув курсларини муваф-

фақиятли якунлади.

Ҳудудлар кесимида рақамли технологиялар 

ўқув марказларида таҳсил олганлар бўйича 

Тошкент вилояти, Самарқанд ва Жиззах вилоя-

ти етакчилик қилиб келмоқда.

“Бир миллион дастурчи” лойиҳаси 

Энди мазкур соҳа ривожини таъминлаётган 

яна бир муҳим лойиҳага эътибор қаратсак. “Бир 

миллион дастурчи” лойиҳаси доирасида ёшлар-

га дастурлаш тилларини ўргатиш ишлари амал-

га оширилди.

Президентимизнинг тегишли Фармони ижро-

сини таъминлаш мақсадида “Бир миллион да-

стурчи” лойиҳаси доирасида 2021-2022 йил-

ларда ёшларни компьютер дастурлаш асосла-

рига бепул ўқитиш бўйича соҳага қизиқадиган 

ёшларни аниқлаш, ўқитиш ва иш билан таъмин-

лашга қаратилган комплекс чора-тадбирлар дас-

тури” тасдиқланди.

Ҳозирда “Бир миллион дастурчи” лойиҳа до-

ирасида 2,5 млн. нафардан ортиқ фойдаланувчи 

рўйхатдан ўтган бўлиб, шундан 1,7 млн. нафар-

дан ортиқ иштирокчи лойиҳа доирасида таълим 

олиб, битирувчи сертификатларни қўлга кирит-

ди.

Рағбат – муваффақиятларга қанот. Шу маъно-

да, лойиҳада фаол қатнашиб, юқори натижалар-

га эришган иштирокчиларни рағбатлантириш 

мақсадида ҳар йили фаол ўқитувчи ва ўқувчи-

ларни рағбатлантириш мақсадида умумий сов-

рин жамғармаси жами 40 минг АҚШ доллари 

бўлган танловлар ўтказилаётгани ёшларда катта 

мотивация бермоқда.

Ёшларни ахборот технологияларига янада қи-

зиқтириш ва келажакда ўз ўрниларини топишда 

кўмаклашиш мақсадида лойиҳани муваффаққи-

ятли битириб, сертификатларни қўлга киритган 

кам таъминланган оилалар фарзандлари, темир 

дафтарга қайд этилган ёшлар, ишсиз ёшлар 

орасида ўзини ўзи банд қилишни (фриланс) 

ривожлантириш мақсадида уларга компьютер 

техникаси сотиб олишда имтиёзли кредитлар 

ажратиш йўлга қўйилди. Шу кунга қадар 15 

минг нафардан ортиқ ёшлар ажратилган имти-

ёзли кредитлар асосида компьютер техникасига 

(ноутбук) эга бўлди.

Рақамли университет – малакали 

кадрлар кафолати

Маълумки, мамлакатимизда масофавий таъ-

лимга асосланган IT-таълимни ўқитишга мўл-

жалланган рақамли университетни ташкил этиш 

мақсадида “EPAM Systems” халқаро IT-компа-

ния билан ҳамкорликда биринчи онлайн шакл-

даги “IT-Park University” рақамли университети 

фаолияти йўлга қўйилгани тарихий воқеликка 

айланди.

Мазкур олий таълим муассасаси 2022/2023 

ўқув йилидан ўз фаолиятини бошлади. Универ-

ситет “Дастурий маҳсулотлар ва ахборот техно-

логиялари технологик парки дирекцияси” МЧЖ 

билан “Epam Systems” MCHJ шаклидаги хори-

жий корхона ўртасида имзоланган шартномага 

мувофиқ кадрлар тайёрлаш йўлга қўйилди.

Университет нодавлат олий таълим ташкилоти 

ҳисобланиб, бугунги кунда ўқитиш тўлов-кон-

тракт асосида амалга оширилмоқда. Универси-

тетда ўқитиш ахборот-коммуникация техноло-

гияларидан ҳамда Интернет жаҳон ахборот тар-

моғидан фойдаланган ҳолда масофавий таълим 

шаклида амалга ошириляпти.

Муассаса битирувчиларига республикада 

олий таълим тўғрисидаги ҳужжат сифатида тан 

олинадиган ўз намунасидаги диплом берила-

ди. Ушбу университетга 2022/2023 ўқув йилида 

“EPAM Engineering School”, “IT-Park School” 

таълим йўналишларига 330 нафар талаба қабул 

қилиниб, 2024/2025 ўқув йилида уларнинг сони-

ни минг нафарга етказиш режа қилинган.

Бундан ташқари, ёшларни IT соҳасида са-

лоҳиятини ошириш, шунингдек, IT билимларга 

қизиқтириш мақсадида халқаро IT-сертификат-

ларини олиш учун 50 фоизгача харажатларини 

қоплаш тизими жорий этилгани халқимизга, 

айниқса, ушбу соҳага қизиқувчиларга айни муд-

дао бўлди.

Жумладан, Халқаро IT-сертификатларини 

олиш учун 50 фоизгача харажатларини қоплаш 

бўйича ягона интерактив давлат хизматлар пор-

тали (“my.gov.uz”) орқали аризаларни қабул 

қилиш учун “Халқаро IT-сертификатларини 

олиш ҳамда ўқиш харажатларининг 50 фоизгача 

бўлган қисмини қоплаб бериш” хизмати жорий 

этилди.

Ҳозирги кунда халқаро IT-сертификатини 

олиш учун қатнашган жами ёшлар сони 1 минг 

700 нафарга яқинни ташкил этган бўлиб, шун-

дан ўтган йил якунига қадар 460 нафар ҳамда 

жорий йил 15 майига қадар 100 нафардан ортиқ 

ёшларга жами 1,0 млрд. сўмга яқин харажатлар 

қоплаб берилгани алоҳида таҳсинга лойиқ.

Бир сўз билан айтганда, рақамли жамият қу-

риш борасидаги ишлар бир зум ҳам тўхтагани 

йўқ. Мамлакатимизнинг кейинги истиқболи 

айнан рақамли иқтисодиётни фаол ривожлан-

тириш, барча соҳаларда замонавий ахборот-ко-

муникация технологияларини кенг жорий этиш 

билан чамбарчас боғлиқ экан, ушбу йўналишда-

ги комплекс чора-тадбирлар янада такомилла-

шишда давом этаверади. 

